
Von der wundersamen staatlichen Lenkung

Verehrte Laien!

Also die Sach mit dere Wiißwiiplanwirtschaft isch im Grund furchbar eifach indem

das mir ebe e Wiischwemmi händ wo vilicht vom zgroße Rebareal und vom hö-

chere Hektarenertrag und vom fehlende Absatz chunnt und drum organisiert und

finanziert de Bund e Blockadeaktion und drum setzt s Volkswirtschaftsdeparte-

mänt d Verchaufspriis vo de blockierte Wii fescht und drum chömed Produzänte uf

de errechnet Verchaufspriis vo de 45 Millione Liter blockierte Wii wos uf 25 Milli-

one gschätzt händ en Vorschuß bis zu 75 Prozänt über und drum wird wänns bi

dr Blockierig en Verluscht git dä Verluscht bis zu Vierfüftel us em Wiibaufonds

zruckvergüetet und drum müemir jetzt uf e gwaltigi Mißernt hoffe oder as Färbe

tänke zum dr Absatz fördere und wänn Sie jetzt immer na nüd begrriffed das es

mit rächte Dinge zuegaat so weiß ich nüme wien ichs soll erchläre,

ich, der Fachmann.

